
رفقائے محترم !
پاکستان میں ذریعہ تعلیم انگریزی اردو مادری زبان
پروفیسر خورشید احمد
میں دل کی گہرائیوں سے آپ سب کو انسٹیٹیوٹ آف پالیسی اسٹڈیز کی طرف سے اور خود اپنی طرف سے اس دو روزہ سیمینار میں خوش آمدید کہتا ہوں ۔ ہم بے حد ممنوں ہیں کہ آپ کا تعاون
اور آپ کی رہنمائی ہمیں حاصل رہی ہے۔ انسٹیٹیوٹ آف پالیسی اسٹڈیز، اسلام آباد کی اپنے قیام سے یہ کوشش رہی ہے کہ ہم اجتماعی موضوعات پر مختلف انداز میں غور و فکر تحقیق و جستجو اور بحث و مباحثے کی راہیں استوار کریں۔ مل بیٹھ کر اس بات کی کوشش کریں کہ ملک میں زندگی کے مختلف پہلوؤں کے بارے میں کس طرح خوب سے خوب تر پالیسی سازی کی جا سکتی ہے۔ ہم نے کبھی اس انداز میں نہیں سوچا کہ ہمارے پاس دنیا جہان کے سب مسائل کے بنے بنائے حل موجود ہیں۔ ہم نے کبھی یہ بھی نہیں سوچا کہ پیچیدہ سوالات کا صرف ایک ہی جواب ممکن ہے۔ ہماری کوشش شروع سے یہ رہی ہے کہ ان بنیادوں کا احترام کرتے ہوئے، جن پر ہمارا ملک قائم ہوا ہے، یہاں پر موجود اختلاف رائے کا خیر مقدم کریں اور اس بات کی کوشش کریں کہ دلیل، بحث اور تبادلہ خیال کے ذریعے ایک ایسا راستہ نکالا جائے جو زیادہ سے زیادہ بہتر ہو اور جس سے زیادہ اچھے نتائج کی توقع کی جاسکے۔ اور جن معاملات میں مکمل اتفاق رائے ممکن نہ ہو وہاں خلوص کے ساتھ اختلاف رائے کا احترام کیا جائے، جس کے نتیجے کے طور پر غور و فکر کا سلسلہ بھی جاری رہے اور ہمارے قدم اپنی منزل کی سمت میں آگے بڑھتے رہیں۔ میں بلا تکلف یہ بات کہنا چاہتا ہوں کہ جہاں اس بات کی بے حد ضرورت ہے کہ معاملات کے بارے میں زیادہ سے زیادہ اتفاق رائے پیدا کیا جائے، وہیں اس کے ساتھ ساتھ
"

اختلاف کو گوارا کرنا، اس کا احترام کرنا اور دلیل سے گفتگو جاری رکھنا بھی اشد ضروری ہے۔ اور ان کے درمیان ایک حسین توازن ہی ایک صحت مند اجتماعی زندگی کی ضمانت دے سکتا ہے۔ انسٹیٹیوٹ آف پالیسی اسٹڈیز ایک پرائیویٹ ادارہ ہے۔ جس میں ہم نے اپنے سامنے تحقیق و جستجو کے لئے چند میدان منتخب کئے ہیں۔ معاشیات کے میدان میں اس ادارے نے کچھ خدمت انجام دی ہے۔ اسی طرح تعلیم ہماری دلچسپی کا ایک مرکزی موضوع ہے۔ سائنس، ٹیکنالوجی اور توانائی پر ہم نے کچھ کام کیا ہے۔ اور خارجہ پالیسی کے منتخب عنوانات افغانستان، وسط ایشیاء اور کشمیر، وغیرہ پر یہاں کام ہو رہا ہے۔ ہمارے کام کا انداز یہ نہیں ہے کہ سارا کام ادارے میں ہی انجام دیا جائے۔ اس لئے کہ پرائیویٹ سیکٹر میں وہ وسائل موجود نہیں ہیں، جو اس کے لئے ضروری ہیں۔ اور یہ مشکل بھی ہوتا ہے کہ مختلف صلاحیت کے افراد کو ایک چھت تلے جمع کیا جا سکے، اس لئے شروع سے ہم نے In-house ریسرچ کے ساتھ ساتھ یہ طرح ڈالی ہے کہ ملک کے سوچنے سمجھنے والے احباب کو غور و فکر کی دعوت دیں۔ وہ جہاں بھی ہیں، ان کی صلاحیتوں سے ملت اسلامیہ اور وطن عزیز پاکستان کے لئے استفادہ کریں۔ وہ ا پسند کے اور اپنی تحقیق و جستجو کے میدان کو سامنے رکھتے ہوئے، اپنے لئے موضوعات منتخب کریں۔ ان پر مقالات لکھیں، کتابیں لکھیں، رپورٹس تیار کریں۔ اور یا وقتاً فوقت اس نوعیت کے سیمیناروں کے اہتمام کیا جائے، جو ان تمام دوستوں کو جمع کرنے کا ذریعہ بن جائیں، جو کسی موضوع پر خصوصی نگاہ رکھتے ہیں اور پھر مل بیٹھ کر ، خیالات کو پختہ کرنے، بحث کو آگے بڑھانے، نتائج کا استخراج کرنے اور مزید غور و فکر کے لئے موضوعات کو نکھارنے کی خدمت انجام دیں۔ ان سیمیناروں کا حاصل رپورٹس کی شکل میں اور ہمارے ششماہی مجلہ تعلیم " کی صورت میں برابر آپ کے سامنے آ رہا ہے۔ اور یہ حقیر خدمت ہم آپ کے تعاون ہی سے انجام دے سکے ہیں۔
حاضرین محترم !
موجودہ سیمینار میں جس موضوع کو ہم نے بحث و گفتگو کے لئے منتخب کیا ہے، وہ وقت کا ایک بڑا ہی اہم موضوع ہے یعنی ” ذریعہ تعلیم کا مسئلہ ۔ " اس سوال کو آج سے بہت پہلے طے ہو
۱۲

جانا چاہئے تھا۔ شاید اس بارے میں دو آراء ممکن نہیں کہ اس بنیادی سوال کو نظر انداز کرنے کی وجہ سے اور بر وقت صحیح فیصلے کرنے اور ان پر جم جانے کے بجائے، جس قسم کا رویہ پچھلے ۴۰ سال میں جاری رہا، اس کی وجہ سے ملک میں تعلیم کے فروغ، تعلیم کی کیفیت اور تعلیم اور ثقافت، تعلیم اور تہذیب اور تعلیم اور سیاست معیشت ان تمام پہلوؤں سے ہم نے کھویا بہت کچھ ہے اور پایا بہت کم ہے۔ لیکن جب بھی انسان ماضی سے سبق سیکھ لے اور پچھلی غلطیوں کا نوخہ پڑھنے کے ساتھ ساتھ مستقبل کی اصلاح کے لئے کوئی موثر اقدام کر سکے تو وہ مفید اور ضروری ہے۔ اسی جذبے کے تحت یہ ایک ایسا مسئلہ ہے، جس کے اوپر غور و فکر کی اور قوم کو کسی ایسی سوچ تک پہچانے کی ضرورت ہے کہ اختلافات کے باوجود اتحاد اور پجہتی اور مفاہمت کی کوئی صورت پیدا ہو سکے۔ ہر روز ہم سفر کا از سر نو آغاز کرنے کے بجائے کوئی ایسا مقام تلاش کر سکیں، جہاں سے کسی ثابت قدمی اور استقلال کے ساتھ آگے بڑھنے کے بارے میں طے کر سکیں۔ ہمارا حال تو کچھ ایسا ہے کہ ۔
قدم اٹھتے ہی بڑھ جاتی ہے منزل
بظاہر
فاصله کم
ہو
رہا
ہے
اس سیمینار کے لئے ہم نے جن وجوہ سے ذریعہ تعلیم کے مسئلے کو منتخب کیا ہے، اس کی پہلی وجہ یہی ہے کہ یہ سوال آج بھی پہلے کی طرح طے شدہ نہیں ہے۔ اور یہ میری ذاتی رائے ہے کہ قوم کو پوری طرح اعتماد میں لئے بغیر اور پارلیمینٹ میں سیر حاصل گفتگو کے بغیر، ایسے فیصلے کئے جا رہے ہیں، جن کے بڑے دور رس اثرات قوم کی زندگی پر اور تعلیم کے مستقبل پر مرتب ہوں
گے۔
آپ اس امر سے واقف ہیں کہ ۱۹۷۸ء میں ایک تعلیمی پالیسی آئی تھی اور اس میں یہ بات طے کی گئی تھی کہ قومی زبان کو ذریعہ تعلیم بنایا جائے گا۔ ابھی چند سال ہی اس پالیسی پر عمل ہوا تھا کہ سائنس کے موضوعات کے لئے انگریزی کا استثناء پیدا کرنے کی کوشش کی گئی۔ اور قومی دھارے سے ہٹ کر پرائیویٹ اداروں کو بگٹٹ آزادی دے دی گئی کہ وہ قومی نظام تعلیم کو قومی نصابات کو، قومی نظام امتحانات کو یکسر نظر انداز کر کے اپنے لئے ایک الگ رستہ بنالیں۔ تھوڑا اور آگے بڑھے تو معلوم ہوا کہ ملک سے باہر کے طلبہ کے لئے بھی اور ملکی طلبہ کے لئے استثناء کی مزید صورتیں پیدا کی جا رہی ہیں۔ جو رخصت صرف ریاضی اور سائنس کے طلبہ کے لئے دی گئی تھی، وہ دوسرے مضامین
۱۳

کے لئے بھی دے دی گئی۔ اور اب پیپلز پارٹی کی حکومت کی طرف سے جو تازہ ترین صورت حال ہمارے سامنے آئی ہے، وہ یہ ہے کہ انگریزی کو ” ذریعہ تعلیم " بنانے کے لئے ہر سطح پر اجازت
دے دی گئی ہے۔ پہلی جماعت سے انگریزی کی لازمی تعلیم کا دروازہ کھولا گیا ہے۔ اور مادری زبان کو ابتدائی تعلیم میں ذریعہ تعلیم بنانے کی بحث کو بھی ایک بالکل نیا رخ دے دیا گیا ہے۔ یہ سارے معاملات کوئی معمولی چیزیں نہیں ہیں۔ یہ کوئی ایسی چیزیں نہیں ہیں کہ ہر وہ حکومت جو بر سراقتدار آئے، وہ اپنی مرضی اور اپنے رحجان کے مطابق یا کسی مخصوص لابی اور طبقے کے زیر اثر بنیادی معاملات میں تبدیلی کر دے۔ اس بنا پر میں سمجھتا ہوں اس ملک کے اہل علم، دانشور اور تعلیم و تعلم سے متعلق تمام افراد کی یہ ذمہ داری ہے کہ وہ سیاسی وفاداریوں سے بالا ہو کر خالص تومی نقطہ نظر سے پاکستان اور اس کے اصل مقاصد کو سامنے رکھ کر اور امت مسلمہ کے مفاد میں بڑے کھلے ذہن کے ساتھ ان معاملات کا بے لاگ تجزیہ کریں اور اختلافی آراء پر دلائل کے ساتھ غور کریں۔ اور پھر قوم کی رہنمائی کی کوشش کریں۔ جیسا کہ میں نے اس سے پہلے عرض کیا کہ میں جبری Consensus (اتفاق رائے ) کا قائل نہیں ہوں ۔ حقیقی Consensus وہی ہوتا ہے، جو دلیل کی بنیاد پر اور دلوں کی قبولیت کے ساتھ رونما ہو۔ یہ تھو پا نہیں جاتا یہ خوش دلی اور سوچ بچار کے ساتھ ہو تو اتحاد کو مضبوط کرتا ہے اور جس کے اثر و تاثیر سے روشن مستقبل کا دائرہ وسیع ہوتا ہے۔ اور پھر یہ بات کسی قاعدے کے منافی نہیں ہے کہ اختلاف اور متبادل امکانات ہمارے سامنے رہیں۔ اس لئے میں اختلاف رائے کو ایک رحمت و برکت سمجھتا ہوں ۔ اور یہی ہمارے نبی اکرم صلی اللہ علیہ و آلہ وسلم نے فرمایا اختلاف میری امت کے لئے رحمت ہو گا۔ " لیکن یہ وہ اختلاف رائے ہوتا ہے، جو اپنی حد
حدود
میں رہے اور جو تفرقے کی شکل نہ اختیار کر لے۔ جس میں دلیل کی اہمیت ہو اور تعصب اس میں فیصلہ کن چیز نہ ہو ۔ ذوق نے شاید کسی ایسی صورت حال کے بارے میں کہا تھا: ؎
گل ہائے رنگا ، رنگ سے ہے زینت چمن
اے ذوق! اس چمن کو ہے زیب اختلاف سے
۱۴

رفقائے محترم ! اس جدہ ہے، اس ذہن اور اس پس منظر میں، ہم اس سیمینار کو منعقد کر رہے ہیں۔ جو مسائل ہمارے سامنے ہیں ان میں چند اصولی پہلو ہیں اور چند وہ امور ہیں، جن میں اصولی اور تاریخی عوامل کے ساتھ ساتھ کچھ اصلاحی پہلو ہیں۔ کچھ پاکستان کے مخصوص حالات کچھ ہماری سیاسی دقتیں اور کچھ ہماری تہذیبی ضرورتیں ہیں۔
خالص نظری بحث اور پالیسی Oriented بحث میں یہ فرق ہے کہ ہمیں صرف یہ نہیں دیکھنا کہ ہمیں نظریاتی طور پر کیا مطلوب ہے؟ بلکہ اس سے آگے بڑھ کر یہ بھی دیکھنا ہے کہ جو مطلوب ہے. وہ ممکن کس طرح بن سکتا ہے اور اس کے ممکن بننے میں کیار کا وٹیو ہیں؟ نیز وہ کون سے ایسے حقائق ہیں، جنہیں سمجھے بغیر جو فریم ورک ہم بنا رہے ہیں. اس میں ہم اپنے طرف کو حاصل کیسے کر سکیں گے ؟ اس لئے پالیسی طے کرتے ہوئے ہمیں ان دونوں پہلوؤں کو سامنے رکھنے پڑتا
ہے۔
آپ اس امر سے واقف ہیں کہ امت مسلمہ ایک مخصوص امت ہے، امت وسط ۔ اس کا تعلق کسی خاص علاقے کسی خاص زبان کسی خاص جغرافیائی ماحول یا کسی خاص تاریخی سلسلے سے نہیں ہے۔ ان عوامل میں سے ہر ایک عامل اس کی صورت گری میں کوئی نہ کوئی رول ادا کرتا ہے۔ لیکن اس امت کی اساس اس کا ایمان اس کا عقیدہ، اس کا دین، اس کا اخلاقی تشخص اور اس کا عالمی مشن ہے۔ اس میں وحدت کا ایک مخصوص راستہ اختیار کیا گیا ہے اور وہ وحدت، یکسانی کے ہم معنی نہیں۔ اس نے Unity اور Uniformity میں فرق کیا ہے۔ وحدت اس کا مطلوب و مقصود ہے ۔ لیکن اس کے لئے یکسانگی لازما ضروری نہیں۔ یہ وحدت، اختلاف رنگ کے ساتھ حاصل کی جا سکتی ہے اور یہی اس کا زیادہ فطری طریقہ ہے۔ تنوع اور اختلاف اس پورے فریم ورک کا ایک حصہ ہے۔ لیکن ایک Gravitational Point (مرکز ثقل) ہے جو اس نظرئیے اس دین اس اخلاق اور اس بنیاد سے فراہم ہوتا ہے۔ ہر ایک اس سے وابستہ اور مربوط ہے۔ اور اسلامی تہذیب میں یہ تنوع ایک خود کار اور مستقل بذات چیز نہیں بن جاتی، بلکہ ایک وسیع تر فریم ورک کا ایک حصہ بن جاتی ہے۔ جسے قرآن پاک میں بڑے پیارے انداز میں بیان کیا
ہے
۱۵


مجلہ تعلیم : اسلامی تناظر میں (۹)
" ہم نے تمہیں ایک مرد اور ایک عورت سے پیدا کیا ہے اور پھر تمہیں اقوام اور قبیلوں میں بانٹ دیا تاکہ ایک دوسرے کو پہچانو، لیکن تم میں سے اللہ کے نزدیک
سب سے زیادہ عزت والا وہ ہے، جو تم سے سب سے زیادہ پرہیز گار ہے۔ ( سوره حجرات: ۱۳ ) تو یہاں وحدت کی بنیاد بھی آگئی جو بنیاد نظریاتی بھی ہے اور وہ فزیکل بھی۔ اس میں اختلاف بھی آگیا۔ اس کے لئے ایک مقام بھی متعین ہو گیا۔ اور پھر اس کے لئے ایک بالا تر وفاداری ہے تاکہ وہ اس کے تابع ہوں ۔ اور اس طرح اس جڑ سے وابستہ ہوں کہ ہر پتہ، ہر بوٹا، ہر پھول اپنا رنگ اور اپنا حسن حاصل کر سکیں۔ اسی لئے حکم دیا. اطاعت کرو اللہ کی اور اللہ کے رسول کی اور اپنے میں سے اولی الامر کی لیکن اختلاف رائے ہو تو پھر اللہ اور اس کے رسول کی طرف پھیر دو " (سوره نساء:
(۵۹
اس طرح یہ ایک بالا تر وفاداری ہے، جو ہمیں مجموعی طور پر وحدت فراہم کرتی ہے۔ لیکن اس وحدت میں ورائٹی اس کا ایک حصہ ہے کوئی باغی عصر یا انحراف کی راہ نہیں. بشرطیکہ وہ اس وفاداری کے تحت ہو ۔ اسی ضمن میں دراصل زبانوں کا اختلاف نسلوں کا اختلاف ثقافتی تنوع ، فنی و جغرافیائی اختلافات یہ تمام باتیں ہیں۔ اور باوجود اس کے کہ عربی قرآن کی زبان ہے ، نماز کی زبان ہے، لیکن دوسری زبانوں کے بارے میں جس وسعت کا ثبوت اسلام نے دیا ہے، میں تاریخ میں کسی دوسری تہذیب میں اس درجہ وہ کیفیت نہیں پاتا۔ اسلام نے اپنی وحدت کی بنیاد کو زبان پر نہیں رکھا. جغرافیائی حالات پر نہیں رکھا. مشترک تاریخ میں نہیں رکھا. مشترک معاشی مفادات اور رنگ پر نہیں رکھا۔ لیکن یہ جانا از حد ضروری ہے کہ کسی بھی معاشرے اور تہذیب کے وجود میں آنے کے لئے اور تہذیبی اقدار کے فروغ کے لئے زبان کی اہمیت بے پناہ ہے۔
ابن خلدون مرحوم نے اپنے مقدمے میں اور شاہ ولی اللہ مرحوم نے حجتہ اللہ البالغہ " میں زبان کو ان بنیادی عوامل میں شامل کیا ہے۔ جن سے کوئی اجتماع وجود میں آتا ہے اور ترقی پاتا ہے۔ زبان اس کی صورت گری میں اہم کردار ادا کرتی ہے ۔ یہ نازک رشتہ بھی ہمیں اپنے سامنے رکھنا ہے۔ بے شک اسلام نے زبان پر امت مسلمہ کی وحدت کو مبنی قرار نہیں دیا مگر کسی قوم کی اعلیٰ

پاکستان : ذریعہ تعلیم کا مسئلہ
تعلیم کے لئے، اس کی فکر کے لئے، اس میں ایجاد اور اختراع کی صلاحیت پروان چڑھانے کے لئے. اس کی تہذیب کو مرتب اور منتظم کرنے کے لئے، اس کی سیاست کو مستحکم کرنے کے لئے، زبان کے کردار کو ہم نظر انداز نہیں کر سکتے۔ یہ اصولی اور عملی پہلو ہے، جسے آپ کو اس محدود تناظر میں بھی سامنے رکھنا ہو گا. جس کا تعلق ذریعہ تعلیم سے ہے۔
ذریعہ تعلیم کے باب میں ہمارے سامنے اس وقت چند بنیادی مسائل ہیں: پہلی چیز یہ ہے کہ قومی زبان اردو کو اس وقت خاص پس منظر میں اپنا مستقبل تلاش کرنا پڑ رہا ہے۔ ہمارا نیاسی ماضی جو سو ڈیڑھ سو سال کی غلامی سے آلودہ ہے. اس میں بیرونی سامراجی حکمرانوں نے ایک سوچی سمجھی پالیسی کے تحت انگریزی زبان کو یہاں پہلے سے رائج سرکاری زبان اور
[bookmark: _GoBack]مقامی زبانوں پر مسلط کیا۔ اس امر کا بے لاگ جائزہ لیا جانا چاہئے کہ انگریزی کے بحیثیت ذریعہ سو سالہ تجربے نے ہمیں کیا دیا اور ہم نے کیا کھویا ؟ میری نگاہ میں یہ جائزہ تبھی ہر تعصب سے بالا ہو کر لینا چاہئے ۔ قومی غیرت اور قومی حمیت ضرور ایک بڑا اہم عصر ہے. لیکن اس کے یہ معنی نہیں ہیں۔ کہ ہم دوسرے عالمی حقائق سے صرف نظر کر لیں۔ نیہ بات درست ہے کہ انگریزی برطانوی سامراج کا ایک ورثہ ہے اور جس طرح اسے ذریعہ تعلیم کے طور پر یہاں مسلط رکھا گیا ہے، وہ ایک خاص تہذیبی اور سیاسی حکمت عملی کا دی حصہ ہے۔ لیکن جب ہم آج انگریزی اور انگریزی کے تعلیمی نظام میں مقام پر غور کریں تو ہمیں یہ بات سامنے رکھنی چاہئے کہ پاکستان اور امت مسلمہ کو ایک عالمی کردار ادا کرنا ہے۔ اس عالمی کردار میں وقت کی تہذیب. وقت کی فکر وقت کے سیاسی و معاشی رحجانات اور ان سے واقفیت وقت کی ٹیکنالوجی اور اس پر مہارت کا حصول اور مقابلے کی قوت کو ہم نظر انداز نہیں کر سکتے۔ قرآن نے مقابلے کی قوت کے لئے صبر نہیں بلکہ " مصابرت " کی اصطلاح استعمال کی ہے یعنی صبر، پامردی اور استقلال کی وہ قوت جو مقابل قوت، پر آپ کو فوقیت دے سکے مطلوب ہم جو فیصلہ بھی کریں گے، ہمیں اپنی ضروریات، تعلیم کی ضروریات، اپنے دیعی تہذہبی تشخص اور ملی سیاسی وحدت کے حوالے سے دیکھنا ہے کہ ہماری آنے والی نسلوں کے لئے تعلیمی اعتبار سے کیا
ہے۔

مجلہ تعلیم اسلامی تناظر میں (۹)
چیز زیادہ مفید اور آسان اور موثر ہوگی ان سب امور کا لحاظ رکھنا ہو گا۔ لیکن اس کے ساتھ ساتھ ہمیں یہ بھی دیکھنا ہو گا کہ ہم د سے کٹ نہ جائیں۔ بلکہ ہم وہ راستہ اختیار کریں جس کے نتیجے کے طور پر ہم اپنے زمانے سے فائدہ بھی اٹھا سکیں اور جس بات کو اقبال نے کہا تھا کم از کم یہ خواہش و تمنا کریں کہ ہم وقت کے امام بنیں۔ پہلا مسئلہ انگریزی بحیثیت ذریعہ تعلیم کی خوبیاں اور خامیاں، اس کی روشنی میں اس کا مستقبل اور پھر انگریزی زبان کا مقام اس کا جائزہ لینا ہے۔ اگر ذریعہ تعلیم کی حیثیت سے مطلوب نہیں ہے تو اس کا کیا مقام ہے ؟۔ یہ سارے وہ پہلو ہیں، جن پر تعلیمی مستقبل میں انگریزی زبان کے کردار اور مقام کے حوالے سے ہمیں سوچنا چاہئے۔ اس کے بارے میں اگر ہم کوئی واضح فکر قوم کے سامنے پیش کر سکیں اور اس پر ایک اتفاق رائے (Consensus) تشکیل دے سکیں تو یہ ایک بڑی خدمت ہوگی۔ دوسرا مسئلہ اردو کے مقام کا ہے. جو ہماری قومی زبان ہے۔ قومی، سرکاری اور رابطے کی زبان کی حیثیت سے فطری مقام اردو اور صرف اردو کو حاصل ہے۔ انگریزی ایک ورثہ کے طور پر تو قبول کی گئی ہے لیکن اس کا یہ فطری مقام کبھی تسلیم نہیں کیا گیا۔ دوسری طرف یہ بھی ایک حقیقت ہے کہ زبانی طور پر اور وقتاً فوقتاً دستوری زبان سے بھی اردو کی بطور قومی زبان، اس حیثیت کا اعتراف اقرار اعلان کیا گیا ہے، لیکن اس کے تقاضے کبھی پورے نہیں کئے گئے۔ وہ تقاضے کیا ہیں ؟ ہمیں اس کو متعین کرنا چاہئے۔ ان تقاضوں کی ادائیگی کی راہ میں اگر کوئی حقیقی موانع ہیں تو ہمیں ان کی نشاندہی کرنا چاہئے۔ اور بتانا چاہتے کہ ان حقیقی موانع کو کیوں کر دور کیا جاسکتا ہے۔ اس کی راہ میں اگر کچھ تعصبات، کچھ سیاسی مفادات یا مفاد پرست طبقات آئیں تو ہمیں ان کو بھی نمایاں کرنا چاہئے۔ اور قوم کو بتانا چاہئے کہ اس مراعات یافتہ طبقے کی طرف سے قائم شدہ ان موانعات اور رکاوٹوں کو دور کتنے بغیر قومی زبان کو اس کا صحیح مقام نہیں دیا جا سکتا۔ اگر قومی زبان اردو کو ذریعہ تعلیم بنانے میں کوئی ایسی مشکلات ہیں یا ایسے نقصانات ہیں، جن کے اظہار کی جرات ہماری سیاسی قیادت کو حاصل نہیں ہو سکی ہے تو میں سمجھتا ہوں کہ ہمیں اس رکاوٹ کو عبور کرنا چاہئے اور بجائے اس کے کہ منافقت کی پالیسی اختیار کریں، ہمیں کھل کر اس بات کو سامنے لانا چاہئے۔ میری نگاہ میں اس وقت یہ دوسرا اہم چیلنج ہے۔ جسے ہمیں کھل کر ، فکری یکسوئی کے

پاکستان : زریعہ تعلیم کا سله
ساتھ ذہنی تحفظات کے بغیر اور جرات کے ساتھ قوم اور قومی قیادت کے سامنے لانا ہے۔ آپ اس بات کو متعین کیجئے کہ قومی زبان ذریعہ تعلیم ہونے کی حیثیت سے کیا مراد ہے ؟ اسے ادا کئے جانے میں کیا چیز حائل ہے ؟ اور کیا ہمیں دستور میں طے شدہ اپنی پالیسی بدل لینی چاہیئے ؟ یا اگر ہماری منزل اور ہماری پالیسی درست ہے تو پھر اس کی راہ میں حقیقی یا مبنی بر منادر کاوٹوں کو کس طرح دور کیا جائے؟ تیسرا پس منظر جس میں ہم آج گفتگو کر رہے ہیں وہ یہ ہے کہ تعلیم میں قومی زبان اور صوبائی . مادری یا علاقائی زبان کا کیا تعلق ہے؟ علاقائی زبان کے بارے میں یہ بات بہت صفائی سے آپ کی خدمت میں عرض کرنا چاہتا ہوں کہ تاریخی حقائق کو کبھی نظر انداز نہیں کرنا چاہئے ۔ اگر ہم نے جذباتی بنیاد پر ” نا مساوی کی مساوات " کے فلسفے کو قبول کر لیا تو اس میں بڑے خطرات ہیں۔ ہر مادری زبان قابل احترام ہے اور اس کا ایک مقام ہے۔ لیکن جب ہم ذریعہ تعلیم کی بات کر رہے وں یا تعلیم میں مختلف زبانوں کے مقام کی بات کر رہے ہوں تو ہمیں معروضی حقائق اور مطلوبہ نتائج کو سامنے رکھ کر ان سوالات کو طے کرنا ہو گا۔ اگر اس میں تنوع اور کسی قدر اختلاف رہتا ہے تو یہ کوئی نا پسندیدہ چیز نہیں ہے۔ یہ کوئی دلیل نہیں ہے کہ چونکہ ”الف“ علاقے میں یہ ہو رہا ہے، اس لئے " ب " علاقے میں بھی یہ ضرور ہونا چاہئے ، اس لئے میں سمجھتا ہوں کہ ہمیں گہرائی میں جا کر حقائق کو نگاہ میں رکھنا چاہئے اور ایک صحت مند اور متوازن پالیسی بنانا چاہئے ۔ یہ بات کہ لاز ماہر معاملے میں ہر چیز مساوی ہو. یہ فطرت کے بھی خلاف ہے اور حکمت اور مصلحت کے اعتبار سے بھی بڑی مضر پالیسی ہو سکتی ہے۔ یہ تیرا مسئلہ ہے کہ جس کو ہمیں اپنے سامنے رکھنا چاہئے اور معروضی انداز میں غور و فکر کرنا چاہئے ۔
اس گفتگو میں. میں نے آپ کے سامنے چار موضوعات رکھے۔ پہلا جس کا تعلق صرف تعلیم سے نہیں لیکن تعلیم کی بحث سے متعلق بھی ہے اور پس منظر کے طور پر بار بار ہمیں اس سے سابقہ پیش آئے گا۔ وہ ہے ”دین، ریاست اور زبان کا تعلق “ دین کی بنیاد زبان پر نہیں ہے ۔ اسلام نے عربی زبان کو قرآن کی زبان اور دین کی کنجی کی حیثیت سے غیر معمولی اہمیت دی ہے ۔ اور

مجدہ تعلیم : اسلان تناظر میں (۹)
اگر اسلامی تاریخ کے اولین دور کا مطالعہ کریں تو آپ دیکھیں گے کہ ”اسلام آئزیشن " اور " عرب آئزیشن " ساتھ ساتھ چلتے تھے۔ لیکن پھر وہ وقت آیا جب اسلام آئزیشن اور عرب آئزیشن ہم معنی نہیں رہے ۔ اور ہماری تاریخ میں ہماری تہذیب نے تنوع کو بڑے کھلے دال کے ساتھ قبول کیا اور کہمیں بھی اس سے عربی کی عزت اور احترام میں کمی نہیں آئی ۔ اس سے محبت یا اس سے تعتق مجروح نہیں ہوا ۔ اس طرح فارسی زبان اور پھر دوسری زبانوں کا اپنا وجود اسلامی تهذیب نے تسلیم کیا۔ اسلامی تہذیب میں مختلف زبانیں پروان چڑھیں اور باہم میل جول کا ایک غمز :وع ہوا ۔ اور بہت سی نئی زبانیں عربی زبان اور مقامی زبانوں کے اثر و تاثیر سے وجود میں آئیں۔ جیسے اردو ملائی انڈونیشیان ہوسا وغیرہ ۔ ہمیں اس فریم ورک کا خیال بھی رکھنا
ہے۔
ایک حکومت اور ایک سلطنت کے لئے سرکاری زبان کی ضرورت ہے اور رابطے کی زبان کی بھی ضرورت ہے یعنی قومی زبان کی ضرورت ہے۔ لیکن اس کے معنی دوسری زبانوں اور علاقائی زبانوں کی نفی نہیں ہے۔ ان کے ساتھ ناروا سلوک نہیں ہے۔ ان کے حقائق کو نظر انداز کرنا نہیں ہے۔ ریاست اور دین کے مصالح سے یہ وہ پس منظر ہے جسے گفتگو کرتے ہوئے ہمارے پیش نظر
رہنا چاہئے ۔
تمین متعین اور اہم مسائل ہیں. جنہیں میں نے آپ کے سامنے رکھا ہے۔ اس میں پہلا انگریزی کی بحیثیت ذریعہ تعلیم خوبیاں اور خامیاں ہیں۔ اگر انگریزی کو ذریعہ تعلیم کے طور پر جاری نہیں رہنا چاہئے. جس پر چند اختلافی آراء کے باوجود ملک میں تقریباً اتفاق رائے رہا ہے تو طے کرنا ہو گا کہ پھر انگریزی کا مقام کیا ہے ؟ انگریزی کو ذریعہ تعلیم نہ رکھنے کے یہ معنی نہیں ہیں کہ اسے آپ نکال باہر کر دیں۔ اگر ہماری اپنی ملکی اور بین الاقوامی ضروریات کی مناسبت سے اس کا کوئی معروضی مقام ہے تو ہمیں اس مقام کا تعین کرنا چاہئے ۔
دوسرا اور مرکزی موضوع قومی زبان بحیثیت ذریعہ تعلیم ہے۔ ہم سوچتے ہیں کہ کام بھی جاری رکھیں گے اور تجربات بھی کرتے رہیں گے۔ لیکن سوچے بغیر قوم کو غلط سلط تجربوں کی آماجگاہ بنانا اور محض تعصبات کی بنیاد پر پالیسیوں کو بدلنا بڑا ہی خطرناک کھیل ہے ۔ اس سے ضرور
بچنا چاہئے۔
۲۰


پاکستان : ذریعہ تعلیم کا مسئلہ
ایک گزارش اور کروں گا کہ جہان آپ ان زبانوں کے مقام کی بات کر بین وہاں اس پہلو کو بھی نگاہوں سے اوجھاں نہ کریں کہ زبان کی تدریس کا طریقہ بھی بڑا اہم عامل ہوتا ہے۔ ہم بحث کی رو میں اس نازک بات کو کبھی کبھی نظر انداز کر دیتے کہ طریقہ تعلیم کی بھی اپنی اہمیت ہے اور اس کے اہم اثرات اس رول پر منحصر ہیں ۔ مختلف زبانیں ادا کر سکتی ہیں۔ میں ایک چھوٹی سی مثال دیتا ہوں ۔ برصغیر میں ہم بارہ اور چودو سال تک ایک طالب علم کو انگریزی پڑھاتے ہیں اور اس کے باوجود وہ دو صفحہ انگریزی کے صحیح نہیں لکھ سکتا ہے. میں بولنے کی بات نہیں کر رہا ہوں ۔ اس لئے کہ بہر حال تافظ کی دنیا میں تو زمین و آسمان کا فرق ہے۔
مثال کے طور پر جرمنی میں ہمارا ایک طالب علم جب پڑھنے کے لئے جاتا ہے تو وہ گوئٹے انسٹیٹیوٹ میں چھ مہینے سے نو مہینے تک اس کو اتنی جرمن زبان سکھا دیتے ہیں کہ وہ اس کے بعد جرمن زبان میں گریجویٹ سطح تک کے مضامین کی تعلیم حاصل کر لیتا ہے ۔ انگلستان میں پڑھنے کے لئے صرف بر صغیر یا کینیا، نائیجیریا یا ملائشیا سے لوگ نہیں جاتے. بلکہ ان ممالک سے بھی جاتے ہیں جن کی انگریزی کی واقفیت نہ ہونے کے برابر ہوتی ہے۔ جو صرف Yes اور No کے ذخیرہ الفاظ کے ساتھ لندن ائیر پورٹ میں قدم رکھتے ہیں۔ لیکن وہاں ان کو ایک سال میں۔ اس لائق بنا دیا جاتا ہے کہ وہ سکینڈری اسکول اور کالج میں تعلیم حاصل کرنے لگتے ہیں۔ پھر ایک کورس دو سال کا ہے. اس کے بعد وہ براہ راست یونیورسٹی ایجو کیشن حاصل کرتے ہیں۔ مجھے ابھی عوامی جمہوریہ چین جانے کا اتفاق ہوا اور چین کی زبان تو بالکل ایک دوسری فیملی یعنی تصویری یا صوری گروپ سے تعلق رکھتی ہے۔ اس کا تعلق نہ سامی اور دراوڑی فیملی سے ہے اور نہ اس کا تعلق لاطینی، یا ہند آریائی فیملی سے ہے۔ مجھے بیجنگ میں بتایا گیا کہ ڈیڑھ سال میں وہ بیرونی طلبہ کو اس لائق بنا دیتے ہیں کہ وہ ان کے تعلیمی نظام سے استفادہ کر لیں۔ یہی کیفیت جاپان میں ہے۔
جب میں طالب علم تھا. تو چھٹی جماعت سے عربی شروع ہوتی تھی۔ بی اے تک عربی پڑھنے کے بعد بھی ہم عربی پڑھنے کے لائق نہیں ہوتے تھے۔ آج جب تین سالہ عربی کا کورس شامل کیا گیا ہے. جسے میری اپنی بچیوں اور بچوں نے پڑھتا ہے. لیکن اس تین سال کی تعلیم سے عربی کا کوئی بند دروازہ ان کے لئے نہیں کھلا۔ اس لئے جب ہم زبان کے کردار اور مقام کی بات کر رہے ہیں میں چاہوں گا کہ اس فنی پہلو کو بھی نظر انداز نہ کریں ۔ کیا وجہ ہے کہ ہم نے زبان کی تعلیم
۲۱

مجلہ تعلیم : اسلامی تناظر میں (۹)
کا جو اسلوب و طریقہ اختیار کیا ہے۔ وہ ایسا بے کہ برسوں گزرنے کے بعد بھی زبان سے آشنائی پیدا نہیں ہوتی۔ زبان کا روق نہیں پیدا ہوتا اور وہ صلاحیت نہیں پیدا ہوتی کہ ہم اس زبان میں پائے جانے والے علم سے فائدہ اٹھا سکیں ۔ میری گزارش ہوگی کہ اس مذاکرے میں اگر ممکن ہو تو جب کسی زبان کے متام کا تعین کریں تو اس پہلو سے کلی طور پر صرف نظر نہ کر لیں کہ جو وقت ہم اس کے لئے دے سکتے ہیں. اس کا بہترین استعمال کیسے ہو سکتا ہے۔ ہم وہ طریقہ کیسے اختیار کریں. جس کے نتیجے کے طور پر زبان کی تعلیم سے ہمیں وہ فوائد حاصل ہو سکیں اور وہ صلاحیت حاصل ہو سکے جو مطلوب ہے۔ اس لئے کہ زبان کبھی بھی خود منزل نہیں ہوتی۔ یہ علوم تک پہنچنے کا فکر کو جار بخشنے کا اختراع اور اجتہاد کی تربیت کا ذریعہ ہوتی ہے۔
محترم دوستو!
میری خواہش تھی کہ اس ابتدائی گفتگو میں کم از کم وہ پہلو آپ کے سامنے رکھیں اور ان چند نمایاں سوالات کو اجاگر کر دوں، جن پر ہمیں آپ کی فکری رہنمائی کی ضرورت ہے۔ اور ہم آج اس وقت یہ سیمینار کر رہے ہیں. جب قوم کو ان تمام معاملات میں سوچی سمجھی اور پختہ رہنمائی کی ضرورت ہے۔ اگر اس ملک کو ایک مضبوط اسلامی اور ترقی یافتہ ملک بنانا ہے تو پھر ہمیں شعوری کوشش کرنا ہوگی کہ اتحاد امت کے قرآنی فلسفے کو ملحوظ خاطر رکھیں۔ مگر بد قسمتی سے یہاں جس نوعیت کا انتشار فکر پیدا ہو گیا ہے. اس کو ایک منصوبے کے تحت بڑھایا جارہا ہے۔ ہمارا کام ہے کہ اس انتشار فکر کو کم کریں اور یہی آپ سے استدعا کروں گا اور میں اللہ تعالیٰ سے دعا کروں گا کہ وہ ہم سب کو اس بات کی توفیق دے کہ ہم ان تمام موضوعات کے بارے میں غور و فکر، گفتگو اور بحث کے ذریعہ کوشش کر کے بڑی حد تک متفقہ نقطہ نظر پیش کر سکیں۔ اور جہاں جستجو اور تحقیق کی گنجائش ہے یا جہاں کہیں اختلاف رائے موجود ہے تو اسے ان حدود کا پابند کریں، جن میں کہ یہ اختلاف رائے، ہمارے لئے ان شاء اللہ قوت کا ذریعہ بنے اور انتشار فکر کی طرف نہ لے جائے، منضبط فکر میں اور انتشار خیال میں بسر حال بڑا فرق ہے۔ میں آپ کا بے حد ممنوں ہوں کہ آپ نے اتنی توجہ سے سنا۔ اور اس بات کی دعا کرتا ہوں
کہ یہ دو دن ہم ان موضوعات پر گفتگو میں گزاریں اور اللہ تعالیٰ ہمیں توفیق دے کہ ہم آخری اجتماع میں کچھ ایسی تحریر سامنے لا سکیں کہ جو ملک اور قوم کی رہنمائی کا باعث ہو۔
۲۲

پاکستان : ذریعہ تعلیم کا مسئلہ
ان اجلاسوں سے جو کچھ ہم حاصل کر سکیں گے ، کوشش کی جائے گی کہ وہ تمام امور جن پر ہمارے درمیان اتفاق رائے ہے. انہیں مرتب کر لیا جائے اور وہ تمام امور جن کے بارے میں ابھی مکمل اتفاق رائے نہیں ہے اور مزید غور فکر اور جستجو کی ضرورت ہے ان کو بھی مرتب کیا جائے۔ اس طرح اس محفل میں ہم اس پر بھی غور کریں گے کہ اسے قوم تک پہنچانے یا اس کے لئے مزید کیا کام
کیا جاسکتا ہے۔ آپ میں سے ہر ایک میرے لئے بہت محترم اور عزیز ہے. لیکن میری درخواست ہے کہ پورے پورے مقالات پڑھنے کے بجائے اس کے اہم نکات کو دس پندرہ منٹ میں پیش کر دیں، یوں ہم زیادہ گفتگو کر سکیں گے۔ آپ سے یہ گزارش بھی کرنا ہے کہ ہمیں رائے کو پوری آزادی کے ساتھ اور دوسرے کی رائے کو احترام کے ساتھ سننا چاہئے اس بات کی قطعی ضرورت نہیں ہے کہ کسی بات پر اختلاف ہو تو لازماً اس کے لئے کوئی مناظراتی رویہ اختیار کریں۔ بلاشبہ اختلافات ہو سکتے ہیں۔ ہمیں ان اختلافات کے باوجود آگے بڑھنا ہے ۔ یہ اختلاف رائے غور و فکر کی مضبوط بنیاد
فراہم کر سکتا ہے۔
✩
یہ با قاعدہ مقالہ نہیں تقریر ہے۔ ایڈیٹرز
۲۳
